
existrouse arredor do ano 1200 o 
achado do sueco Fredrik Ugarph 
dunha figura de madeira ben 
conservada na casa dun mariñeiro 
de Nidaros (hoxe Trondheim), en 
Noruega. A figura tiña 15 centímetros 
de alto, sen contar a base, na que 
estaban gravadas as palabras:

NISSE
Riktig Størrelse

que significan: ‘Gnomo, tamaño real’.
A figura fora propiedade da familia do mariñeiro dende 

que se tiña memoria, e Ugarph conseguiu mercala só 
despois de varios días de negociación. Agora forma parte  
da colección da familia Oliv, en Uppsala. As análises con 
raios X demostraron que a figura ten máis de 2000 anos  
de antigüidade. Debeu de empregarse para tallala a raíz 
dunha árbore que xa non se coñece; a madeira ten unha 
dureza inaudita. As letras graváronse moitos séculos 
despois. O achado e a datación da figura ilustran  
o que os propios gnomos dixeron sempre: que teñen  
as súas orixes na antiga Escandinavia.

Só despois da Migración da Xente Grande iniciada 
o ano 395 aparecen os gnomos nos Países Baixos, 
probablemente no 449, cando o posto de avanzada 
romano de Britania caeu en poder dos anglosaxóns 
e dos xutos. Estas probas proceden, en parte, das 
manifestacións dun decurión romano retirado, Publio 
Octavio, que posuía unha vila e unha granxa nos bosques 
das aforas de Lugdunum (actual Leiden, Holanda). 
Casara cunha muller do lugar, e por iso non volveu a 
Roma. A súa propiedade salvouse da destrución a mans 
dos bárbaros só por pura sorte.

Publio Octavio escribiu a seguinte descrición no ano 470:
«Hodie oculis meis ipsis homunculum vidi. Pileum 

rubrum et tunicam caeruleam gessit. Habuit barbam albam 
et bracas viridas. Dixit annos vix xx habitare in partibus 
meis. Verba nostra fecit mixta cum verbis extraneis…»

a figura de Uppsala

Antecedentes históricos

(«Hoxe vin cos meus propios ollos unha persoa en 
miniatura. Levaba un gorro vermello e unha camisa azul. 
Tiña barba branca e pantalón verde. Dixo que había 
vinte anos que vivía nestas terras. Falaba a nosa lingua, 
mesturada con palabras estrañas. Dende entón, falei 
moitas veces con ese homiño. Dixo que descendía dunha 
raza chamada Kuwalden, palabra descoñecida para nós, 
e que existen moi poucos no mundo. Gustáballe o leite. 
Algunha vez vino curar animais enfermos nos prados.»)

Nos caóticos tempos transcorridos ata o ano 500, 
despois que Odoacro, rei dos xermanos, se desfixese  
do último gobernante do Imperio romano de Occidente,  
os gnomos deberon de establecerse en Europa e na Rusia 
siberiana, aínda que non se dispón de información 
exacta. O certo é que ós gnomos lles parece moi pouco 
interesante escribir historia, ou polo menos iso din, 
aínda que se rumorea que posúen certas crónicas secretas.

Na súa obra de 1580, Wunderlich sinala que  
na súa época os gnomos mantiveran unha sociedade  
sen clases durante máis de mil anos. Coa excepción  
do seu rei, elixido por eles mesmos, non había gnomos 
ricos nin pobres, inferiores nin superiores. Quizais  
por iso aproveitasen a Migración da Xente Grande  
para empezar de cero noutro lugar. Todo resulta 
plausible ata que fala dun mapa (agora perdido)  
do palacio dun rei dos gnomos e dunhas minas de ouro 
contiguas; polo visto, nas minas usábase man de obra 
escrava e, ás veces, os escravos sublevábanse.

Empregando como guía esta escasa información, 
debemos concluír que os gnomos estableceron cada 
vez máis contacto coa xente entre a que vivían, e que 
se integraron por completo na nosa sociedade entre 
cincuenta e cen anos antes do reinado de Carlomagno 
(768-814).

O gnomo adul to pesa 
300 gramos

A gnoma adul ta pesa 
 250-275 gramos


